
Vegen vidare for 

Ishavsmuseet 

Det er ikkje godt å unngå å 

leggje merke til at det er uro 

kring Ishavsmuseet. Det har 

samanheng med at Ishavsmuseet med verknad 

frå årsskiftet har meldt seg ut av Stiftinga 

Sunnmore Museum, ei samling av i alt tretten 

museum.  

Frå fleire hald er det reist tvil om vedtaket om 

utmelding er klokt og vel gjennomtenkt. 

Mellom dei som har engasjert seg i saka er 

Einar Holm, mangeårig ordførar i Hareid og 

tidlegare styreformann i Ishavsmuseet. Han er 

kritisk til det å forlate museumsfelleskapen; 

han er redd museumstanken vil kome i 

bakgrunnen i den daglege drifta; han stiller seg 

også uforståande til korleis Ishavsmuseet skal 

greie å skaffe pengar nok til drifta om 

utmeldingsvedtaket vert ståande. 

Venstrepolitikar og tidlegare ordførar i Hareid, 

Gunn Berit Gjerde, har også vore i avisene og 

sagt at ho deler Einar Holm si uro. Ho har uttalt 

at ho er redd for at eit Ishavsmuseum på eigne 

bein kan utvikle seg til eit festlokale med 

ishavsinnreiing. 

Styreleiar Willy Nesset i Ishavsmuseet stiller 

seg heilt uforståande til kritikken frå dei to 

tidlegare ordførarane i Hareid. Han seier at 

utmeldingsvedtaket er endeleg, det er vel 

gjennomtenkt og på ingen måte forhasta. Han 

avviser også kontant tvilen om den økonomiske 

framtida for Ishavsmuseet og seier at det ikkje 

er tanken å kutte det faglege samarbeidet. 

Det er ikkje godt å vite kva utgangen blir når 

dette blir skrive, tidleg i september. Mykje kan 

skje i dei fire månadene som står att av året 

2011. Vi må vone at alt ordnar seg til det beste.  

Grønlandssaka  

80 år sidan okkupasjonen på Nordaust-

Grønland 

Den 27. juni 1931 okkuperte nordmennene 

Hallvard Devold, Eiliv Herdal, Tor Halle, 

Ingvald Strøm og Søren Richter i privat regi eit 

område mellom 71° 30'N og 75° 40'N på 

Nordaust-Grønland og gav området namnet 

Eirik Raudes Land. Okkupasjonen blei 

stadfesta av Bondepartiregjeringa den 10. juli. 

Motstanden mot okkupasjonen var sterk; både 

stats- og utanriksministeren var mot. Danmark 

sende etter kort tid denne saka inn for den 

internasjonale domstolen i Haag, der Noreg 

tapte på alle punkt i 1933. Okkupasjonen blei 

deretter oppheva. 

Denne tvisten mellom Noreg og Danmark om 

overhøgda over Grønland, heilt eller delvis, går 

langt tilbake. Ved Kiel-traktaten i 1814 blei 

gamle norske område lagde under den danske 

krona. Men ved unionsoppløysinga i 1905 vart 

Grønlandssaka eit spørsmål om nasjonal 

suverenitet. Ingen eller nesten ingen her til 

lands stilte spørsmål ved den danske overhøgda 

over Vest-Grønland. Men mange såg på Aust-

Grønland som eit ingenmannsland, særleg 

nasjonalistiske interesser gjorde det i aukande 

grad utetter 1920-talet. Og Noreg hadde 

fangstinteresser i området. 

Utanriksminister Ihlen hadde i 1919 erklært at 

Noreg ikkje ville setje seg mot at dei danske 

interessene femnde om heile Grønland. I 1921 

kunngjorde Danmark at heile Grønland blei 

lagt under det danske handelsmonopolet. Det 

godtok ikkje Noreg. Nokre norske 

privatpersoner organiserte seg i Norges 

Grønlandslag i 1926, leiar var advokat Gustav 

Smedal. Og dosent Adolf Hoel dreiv ei intens 

lobbyverksemd mot styresmaktene. Desse to, 

Adolf Hoel og Gustav Smedal, var sentrale i 

det politiske spelet som førte fram til 

okkupasjonen av Eirik Raudes Land. 

Etter regjeringsskiftet i 1933 sa Stortinget seg 

lei for Bondepartiregjeringa sin handlemåte i 

Grønlandssaka. 

Vi ønskjer lesarane våre ein god haust og håper 

at det også i dette nummeret av Isflaket finst 

noko å lese for alle. 

Brandal 1. september 2011 Med helsing Finn 

Sindre Eliassen, redaktør 

Hole-Severin 

I messa på Polarbjørn, 

som ligg og levera ut på 

Storebuda, sit karane og et 

middag.  

Det var ball og saltkjøt. Hole-Severin sit og 

skrønar frå Amerika. Han hadde vore 

djupvannsseilar. Smekk sit og høyrer på, men 

trur no berre så måteleg på det han høyrer.  

Hole-Severin fortel om eit ofseleg stort hønseri 

han skal ha sett der borte. 

«Ja, kor stort det var då??» Ville Smekk vite. 

Hole-Severin fortel at det var so stort at i eine 

enden låg ein båt og lossa kyllinga, i andre 

enden låg der eit lastebåt og lasta egg! 

Då svel Smekk rongt og får eit kjøtbein i 

halsen. Han vert blå, og to mann ber han ut og 

legg han på luka og får omsider beinet laust. 

Berre Holen merkar ingen ting, han skrønar 

vidare.... 
 

 

Polarmagasin utgitt av Ishavsmuseet og 

Ishavsmuseets Venner.  

Adresse: Ishavsmuseet, Brandalsvegen 28, 

6062 Brandal 

Tlf resepsjon 700 92 004 Tlf. kontor 700 

92 900, mob 95 11 76 44 

Redaksjon: Finn Sindre Eliassen, redaktør.  

E-post: finn@ishavsmuseet.no , Webjørn 

Landmark webjorn@ishavsmuseet.no og 

Haftor Hofset. 

Opplag 700. Årskontingent / abonnement kr. 

200,- fritt tilsendt. Bedrifter kr. 500,- 

 

www.ishavsmuseet.no  

www.ishavsvenner.net  

www.facebook.no/aarvak 

 

Forsidefoto av Aarvakhuset. Foto: Sigrid 

Jønsson 

Skipper og - om nødvendig -  

lege. 

Om medisinske sider ved ishavsskipperen 

sitt ansvar. 

Av Magnus Sefland 

I boka ôVeslekari. En fortelling om is og mennô 

frå 1957 har forfattarane Einar S. Ellefsen og 

Odd Berset eit kapittel med overskrifta ôDet er 

r¬d for alt unntagen dauenô. Der heiter det blant 

anna: ô--- Skipperen skal ikke bare navigere 

skuta og finne selen. Han må også våke over 

mannskapets vel. Er det en som klager over 

forkjølelse, så blir det skipperens sak å mikse 

nafta, rigabalsam, kamferdråper og det som 

ellers høver ï med en skarp en på topp. Det er 

farmakopø etter gammelt, godt skipperskjønn -

--ô.  I det daglege omfatta ishavsskipperane 

sine oppgåver som medisinmenn oppgåver med 

forholdsvis moderat grad av alvor. Dei måtte så 

langt dei kunne kurere spekkfingrar, sy rifter 

og dempe smerter. I meir alvorlege tilfeller 

måtte dei ta hand om psykiske samanbrot, 

stoppe utagering, drive sjelesorg og organisere 

heimsending. På det mest alvorlege måtte dei ta 

hand om dødsfall, organisere heimsending, og i 

somme tilfelle gjere presteteneste ved 

gravlegging ved senking i havet. Etter 

heimkoma måtte dei gjere greie for alvorlege 

forhold i sjøforklaring.  

Skipper Ole S. Brandal (Haug-Ole) i 

Vestisen i 1907:  
I artikkelen 

ôS¬ra Kvalross 

hoppa i 

fangstbåten og 

kløyvde 

trøyeerma til 

skipperenô i 

Isflaket nr 1 ï 

2011 skildrar 

Ivar Grimstad 

ishavsskipper 

Ole S. Brandal 

slik: ô--- dryg 

over herdane,  

 

Skipper Ole S. Brandal 1872-1954 

raudt, logande hår med frisk hamletfarge, djerv 

i fåre og romfræk i matfat og drykkhorn. ---ô.   

 

Meir frå Ellefsen og Berset si bok. Også her 

gjeld det skipper Ole S. Brandal: ô--- Det var i 

1907, og de lå tre skuter i lag oppe i Vestisen. 

En formiddag ute på isen var en kar ute for et 

vådeskudd og måtte bringes om bord. Under 

fangstståket hadde en kule trengt inn gjennom 

ryggen på ham og opp i bukhulen. Mannen 

blødde sterkt, og de lå i beste fall minst fjorten 

dagers gange hjemmefra.  

Skipperen belaget seg på gravferd i sjøen. 

Døden syntes viss innen få timer, et par dager 

kanskje. Han var nede hos den syke da en 

stemme liksom hvisket til ham. ôG¬ hjem 

likevel!ô 

De holdt skipsråd og mente de fikk våge den 

vona som var. De lå midt oppi storfangst. 

Mannskapet hadde borget utstyret, de fleste, og 

de var nettopp kommet fram til feltet. 

På vei ut til åpent farvann gikk et tungt søkk 

gjennom skuta. Den ene propellvingen hadde 

slått mot fastis, og maskinen stoppet. 

Akslingen var bendet og stilken kløyvd, så 

skuta lekket som sil. De satte seil, men greide 

ikke å holde vannet stangen med pumpene. Det 

så ille ut for dem alle. Stuerten ble beordret til å 

sette en kjempedeig, og så gikk de i gang med å 

tette. De naglet stilken så godt de kom til, drev 

deig inn i sprekken, la jutesekker utenpå og 

spikret bord over. Det holdt, men ikke mer enn 

så vidt. Maskinen kunne settes på halv fart, og 

med alle seil oppe skubbet og ristet de seg 

hjem. 

Den syke ble hurtig verre. Han lå i feber og 

klaget seg for verk i magen. Såret i ryggen sto 

åpent, og det var begynt å lage seg til med en 

kul på magen, mest som en svull. Kunne det 

være kula som ville ut? Mannen krøkte seg i 

hop og stønnet da skipperen tok med hånden på 

denne hevelsen. 

Haug-Ole gjorde opp med seg selv. Var det 

kula, så skulle hun ut. Han fortalte pasienten 

hva han tenkte på, men den syke mumlet bare 

at det var skipperen som var skipper. 

Operasjonssakene begrenset seg til skipperens 

barberkniv, noe sterilt gaze, en stiv messingtråd 

og et fat med varmt vann. Og det var kula. Hun 

lå med rester av ulltrøye og skjorte omkring 

seg da Haug-Ole skar henne fram.  Det knatt 

ikke i ham på båra, ikke engang da skipperen 

tok strengen med gazefilla, dyppet sakene i 

sprit og renset kulehullet både fra mage- og 

ryggsiden. 

Fra den dagen gikk det fremover med mannen. 

Han var halvt på bena da skuta nådde inn til 

Ålesund, og fra sykehuset der kom han seg 

fort. ôDe har gjort en utmerket jobb, skipper!ô 

sa overlegen. Siden reiste mannen til Amerika 

og levde der i en årrekke. Han skrev hjem til 

skipperen sin og takket for operasjonen. Kula 

hang nå i klokkekjedet, og der skulle den få bli. 

---ô. 

Så langt Einar S. Ellefsen og Odd Berset i boka 

ôVeslekari. En fortelling om is og mennô.  

Skipper Sigvald B. Brandal:  
Skipper Ole S. Brandal i forteljinga ovanfor var 

son til pionerskipper Severin L. Brandal, som 

førte skøyta Nils Liaaen på fangst i 1898. Ole 

var bror til selfangstgründeren Peter S. 

Brandal. Andre brør var Sigvald, Laurits, Nils 

og Johan. Dei var alle ishavsmenn, og dei kom 

frå ein syskenflokk som vaks opp på den 

brattlendte garden Haugen i ytre Brandal. 

Derfor fekk dei tilnamna Hau-Ole, Hau-Peter, 

Hau-Johan, Hau-Laurits, Hau-Nils og Hau-

Sigvald. Johan S. Brandal (Hau-Johan) var i 

mange år skipper på ishavsskuta Aarvak. Hau-

Johan var ein fargerik person som det lever ei 

rekkje gode historier og poengterte utsegner 

etter.  Sigvald S. Brandal var til ulike tider 

eigar av og skipper på fleire skuter. Ei av dei 

gav han namn etter heimegarden i ytre Brandal: 

Haugen. 

Sigvald S. Brandal fekk sonen Bernt S. 

Brandal. Bernt vart maskinist og segla i ei 

årrekkje med Aarvak. Han fekk i sin tur sonen 

Sigvald B. Brandal, fødd i 1958. Sigvald B. 

Brandal har sonen Kristoffer Brandal, f. 1987. 

Også Kristoffer har segla på ishavet, fleire 

sesongar på selfangst med Kvitungen av 

Tromsø (eks Jan Mayen av Ålesund) - som 

selfangar i femte generasjon. 

Sigvald B. Brandal gjekk i farsslekta sine 

fotspor og vart sjømann og ishavsmann. Då han 

var ferdig med dei obligatoriske skuleåra, gjekk 

ishavsfangsten frå Brandal mot slutten. Men 

han fekk med seg nokre læreår i den gamle 

næringa. Etter opptent fartstid og gjennomført 

utdanning vart dei nyare ekspedisjonsfartøya til 

Rieber i Bergen arbeidsplassen hans som 

ishavsskipper. Fleire av desse fartøya er 

kjenneteikna ved at dei liknar på ein lastebil, 

med styrehus og innkvartering forut og 

lastedekk, lasterom og helikopterplattform 

akterut. 

Skipper Sigvald B. Brandal (Foto: Privat) 

Sigvald har gjort teneste på blant andre 

Polarbjørn (b. 1975), Polarsirkel (den seinare 

Polarsyssel) (b. 1976) , Polar Duke (b. 1983), 

Polar Queen (b. 1983) og Polar Bird (b. 1984). 

I tillegg til norske ekspedisjonar har Sigvald 

segla for australske, amerikanske, italienske og 

indiske ekspedisjonar. 

Med fleire av desse fartøya har Sigvald hatt 

store deler av fartstida si på ekspedisjonar i 

Antarktis. Men han har også vore i teneste for 

sysselmannen på Svalbard. Først som styrmann 

på Polarstar i den tida skuta var tenestefartøy 

for sysselmannen. Seinare var han skipper på 

Polarsyssel (eks Polarsirkel) i same tenesta. 

Der har Sigvald vore til Barentsburg med Det 

norske sjømannskor på Svalbard-besøk og 

lokale undehaldningkrefter frå Longyearbyen 

på kulturutveksling med russarane. Sigvald har 

også vore ute med stortingskomitear på 

synfaring, blant andre finanskomiteen. 

I Longyearbyen var det vanleg at 

ungdomsskuleelevane på eit bestemt årstrinn 

fekk vere med sysselmannsfartøyet til Ny-

Ålesund. Der fekk dei nokre overnattingar og 

fleire dagar med program på stasjonen, før 

retur til Longyearbyen med 

sysselmannsfartøyet. På ein slik tur med 

Polarsyssel fekk skuta motorstopp vest for 

Forlandet på veg nordover. Det var litt grov 

sjø, og elevane var sjøsjuke. Rapportar går ut 

på at den elles så sindige skipper Sigvald sjølv 

reagerte fort og fekk opp sitt eige turtal då 

hovudmotoren stoppa og skuta vart liggande og 

drive. Maskinfolka fekk start på motoren igjen 

etter nokre minutt, og situasjonen vart avklara 

utan dramatikk. Men utan maskinkraft kunne 

situasjonen lett ha vorte alvorleg.   

Troll -basen i Antarktis:  
Troll er ein norsk forskingsstasjon i Dronning 

Maud Land. Stasjonen vart etablert av Norsk 

Polarinstitutt sin ekspedisjon med 

kystvaktskipet Andenes i sesongen 1989/90. 

Stasjonen ligg om lag 1300 meter over havet 

om lag 250 kilometer frå kysten av Antarktis 

litt vest for 0-meridianen. Stasjonen står på 

fjellgrunn som bryt gjennom den kontinentale 

isen. Troll er ein meteorologisk stasjon, stasjon 

for måling av ultrafiolett stråling, 

satellittstasjon og feltstasjon for andre 

forskingsprogram. 

I same området ï men ute ved kysten ï ligg 

den tyske basen Georg von Neumayer og den 

sørafrikanske basen SANAE (tidlegare Norway 

Station). 

Sigvald B. Brandal i Antarktis i 1992/93:  
I den sørlege sommarsesongen 1992/93 sende 

Norsk Polarinstitutt ein ekspedisjon til 

Antarktis med to fartøy: Lance og Polarbjørn. 

Toktleiar var forskar Olav Orheim frå Norsk 

Polarinstitutt. Dette var kort tid før han tok 

over stillinga som direktør for instituttet. Lance 

tilhøyrde på den tid Statens sjøkartverk, noko 

seinare vart skuta overtatt av Norsk 

Polarinstitutt. For ekspedisjonen i 1992/93 var 

Polarbjørn innleigt frå Rieber. Ekspedisjonen 

gjekk ut frå Cape Town i teneste for dei 

forskingsprogramma som Norsk Polarinstitutt 

hadde i drift på Troll-basen. Tyngre trafikk 

mellom kysten og Troll-stasjonen gjekk med 

beltevogner. Transport med beltevogn tok si 

tid. Det vart sagt at det var som å køyre bil i 

første gir heile vegen frå Oslo til Tromsø. 

Lettare trafikk gjekk med helikopter. Både 

Lance og Polarbjørn var utstyrt med 

helikopterplattformer og hadde kvar sine 

helikopter, begge innleigt frå Air-Lift. 

Helikopterflygarar var Ole Martin Bjørnhaug 

og svenske Michael Djupsjø. Mekanikar for dei 

begge var Håkon Skålsvik. 

Skipper på Lance var Jan Olsen - far til Jan 

Henry T. Olsen, som var norsk fiskeriminister 

(ôno-fish-Olsenô) akkurat p¬ den tida. Magne 

Hjelle frå Gjerdsvika i Sande kommune var 

skipper på Polarbjørn første del av 

ekspdisjonen. Overstyrmann på Polarbjørn var 

Arild Breivik frå Harøy i Sandøy kommune. 

Førstestyrmann var Audun Gården frå Hareid. I 

løpet av ekspedisjonen var Polarbjørn ein tur 

tilbake til Cape Town. Der var det byte av 

skipper. Hjelle gjekk frå borde. Sigvald B. 

Brandal kom om bord og førte skuta tilbake til 

Antarktis. Styrmennene heldt fram.  

Polarbjørn i isen. Foto: Sigvald B. Brandal 

I slutten av januar 1993 låg begge 

ekspedisjonsfartøya Lance og Polarbjørn 

fastsfrosne i isen ved shelfen, med om lag ei 

nautisk mils avstand frå kvarandre , i dårleg ver 

med vind og snøføyke. Om bord i Polarbjørn 

vart det utført ordinært skipsarbeid av mange 

slag, sjølv om skutene låg fastfrosne. Etter 

vanlege rutiner var overstyrmannen 

arbeidsleiar for aktiviteten på dekk og i 

lasterom. 

Det dårlege veret var tiltakande, storm med 

orkan i kasta. Mannskapet på dekk arbeidde 

med å flytte ein del kolli og utstyr ned i 

lasterommet for å verne det mot det dårlege 

veret. Ei av lastelukene var open. 

Overstyrmann Breivik låg på magen på den 

attlatne lasteluka, med ansiktet utfor kanten. 

Frå den posisjon leidde han arbeidet i 

lasterommet og gav samtidig sine signal til 

vinsjemannen på dekk.   

På eit 

tidspunkt 

tok folka 

pause og 

gjekk til 

messa for 

å få seg 

ein 

varmande 

kaffikopp. 

Då kjende 

overstyrm

annen ei 

sterk og 

vanskeleg 

definerbar 

smerte i 

eine sida  

Skipper Arild Breivik på 50 års dagen 2006. 

Foto: Privat. 

av brystkassa, kombinert med vanskar med å 

puste. Han gjekk trappene til styrehuset, to og 

eit halvt dekk høgare oppe, for å søke hjelp hos 

sin einaste overordna om bord, skipper Sigvald 

Brandal. Det var ein rett tankegang. Men i 

ettertid veit ein at forsering av trappene 

forverra sjukdomstilstanden.    

Skipperen vart, naturleg nok, overraska og i 

først omgang nokså rådlaus, i ein uventa og 

akutt situasjon. Overstyrmannen heldt seg i 

sida og klaga over sterke smerter og vanskar 

med å puste. Skipperen ringde ned og fekk 

stuerten til å kome opp i styrehuset. I fellesskap 

fekk skipper og stuert overstyrmannen ut på 

dekk, slik at han skulle få frisk luft, - utan at 

det hjelpte på pustevanskane. Deretter fekk dei 

to overstyrmannen ned i hans eigen lugar og 

fekk han til køys. Smertene vart berre verre og 

verre. 

Lance og Polarbjørn var i lag om ein lege, 

Halvor Bævre. Begge skutene hadde rikeleg 

med medisinsk 

utstyr om bord.  

Men på det 

aktuelle 

tidspunkt var 

legen inne på 

kontinentet. Det 

eine av 

ekspedisjonen 

sine helikopter 

(flygar 

Bjørnhaug) var 

på det tidspunkt 

på Troll-basen i 

beredskap for 

personellet som 

oppheldt seg der.   Ekspedisjonslege Halvor 

Bævre. Foto: Oppland Arbeiderblad. 

Frå Troll-basen var legen på det tidspunkt på 

veg tilbake til kanten av shelfen med ein 

beltevogntransport. Transporten følgde ei rute 

som var markert med stakar og flagg med 

nokre hundre meters avstand. Den hadde 

passert det såkalla hengslingsbeltet: 

overgangen frå landbasert is til sjøis, dvs 

shelfen. Der oppstår det ofte farlege sprekker i 

isen.  

 

Beltevogntransport mellom kysten og Troll-

basen. Foto: H. Bævre/Norsk Polarinstitutt.  

Det gjenstod fem-seks kilometer til kanten av 

shelfen. Det var stadig tiltakande dårleg ver. 

Rutinemessig kalla transporten opp både Lance 

og Polarbjørn, men fekk ikkje kontakt med 

nokon av dei. Legen var derfor ikkje så lett 

tilgjengeleg. Ekspedisjonen sitt andre 

helikopter stod på helikopterplattforma om 

bord i Lance, og flygaren, Djupsjø, oppheldt 

seg om bord der. 

Skipperen og stuerten forstod at noko var svært 

alvorleg med overstyrmannen. I mangel på 

anna medisinsk rådgjeving var skipperen i 

kontakt over satellitt-telefon med Haukeland 

sjukehus i Bergen. Han prøvde etter beste evne 

å forklare symptombildet. Men dei 

vakthavande på Haukeland vegra seg naturleg 

nok mot å stille diagnose over telefon på ein 

pasient på andre sida av jordkloden. Fleire 

moglege diagnoser vart nemnt i samtalen: 

nyrestein, gallestein og punktert lunge. 

Skipperen fekk råd om å gi den sjuke ei sprøyte 

petidin ï eit sterkt, smertestillande medikament 

- for å dempe smertene noko. Men det såg ikkje 

ut til å hjelpe. Heller ikkje etter ei 

petidinsprøyte nummer to. Den sjuke fekk 

ikkje puste. Etter alle rimelege 

lekmannsvurderingar var mannen døyande. 

Ekspedisjonslege Halvor Bævre med si 

medisinske utrusting. Foto: H. Bævre/Norsk 

Polarinstitutt. 

Veret og sikten var stadig dårleg. Skipperen tok 

kontakt med Lance på radio og fekk flygaren 

(Djupsjø), hans hjelpemann og helikopteret 

over til Polarbjørn. Tankegangen var at om 

bord i Polarbjørn kunne helikopter og flygar 

lettare vere standby. Dersom veret klarna litt,  

 

Beltevogntransport mellom kysten og Troll-

basen. Halvor Bævre framme til venstre. Foto: 

H. Bævre/Norsk Polarinstitutt. 

kunne flyveret og flyrisikoen vurderast lettare, 

sikrare og raskare. 

Vel om bord i Polarbjørn fekk 

helikopterflygaren radiokontakt med Troll-

stasjonen. Flygaren fekk informasjon om at 

legen var på veg tilbake til kanten av shelfen 

med beltevogna. Flygaren såg kor alvorleg 

situasjonen var for overstyrmannen. Han 

bestemte seg for å fly ï trass i verforholda ï for 

å prøve å hente legen. Skipper Sigvald hadde 

sine motforestillingar. Kva om det hende noko 

med helikopteret og flygar og hjelpemann i det 

dårlege veret? Kva om dei fekk ei 

helikopterulykke, i tillegg til eit alvorleg 

sjukdomstilfelle? 

Flygaren insisterte på at han ville fly og finne 

legen. Det var ei vurdering av sjanse mot 

sjanse. I realiteten hadde dei berre ein sjanse. 

Helikopteret tok av. Skipperen såg helikopteret 

berre ei kort tid før det forsvann i snøføyka. 

Han tenkte sitt og ba ei stille bøn om at det 

måtte gå godt ï av omsyn til både dei to i 

helikopteret og den sjuke overstyrmannen. 

Hos overstyrmannen var smertene 

uuthaldelege. Han kunne korkje ligge eller 

sitje. Han hang etter armane i ein lysventil i 

lugaren sin. Han var ute av stand til å snakke. 

Alle forsøk på svar vart berre ei form for 

grynting. På grunn av intense smerter. 

Skipper Sigvald følte ansvaret tungt. Han 

hadde det øvste ansvaret. Han visste berre ikkje 

kva han skulle gjere. Han var på nytt i kontakt 

med Haukeland. Der prøvde legen seg på ei 

diagnose: det var ein sjanse for at det kunne 

vere ei punktert lunge. Då måtte Sigvald, som 

skipper, ôoperereô eit lite hol i brystveggen, slik 

at luft kunne kome ut. I medisinskapet om bord 

fanst det utstyret som trongst, som bedøving, 

kanyle og skalpell. På Haukeland delte dei 

sikkert skipperen si fortviling då dei prøvde å 

forklare kvar stikk og snitt burde leggast. Det 

var farleg nær hjartet.   

Skipperen sat framleis i radiorommet om bord i 

Polarbjørn i kontakt med Haukeland over 

satellitt-telefon, då ei melding på VHF braut 

inn ï på svensk. Det var helikopterflygaren: 

ôJag har hittat lªkaren och ªr p¬ vªg tilbakeô. 

Skipperen drog eit lettelsens sukk og kjende 

korleis den tunge børa av skipperansvaret seig 

av han. 

Legen, i fullt polarutstyr, stampa inn i lugaren 

til den sjuke og reiv av seg vottane. Han gjekk i 

gong med å lytte etter hjartelyden, brukte 

kanskje fem minutt på undersøking. Han fann 

hjartelyden på feil stad: hjartet hadde vorte 

pressa over mot høgre som følgje av at venstre 

lunge var punktert. Dette var skadeleg for 

hjarte og blodomløp ï heilt livstrugande. Legen 

såg med ein gong kva som var gale. Tilstanden 

kravde øyeblikkeleg hjelp. Nødvendig 

medisinsk utstyr var for handa om bord. Men 

legen hadde det meste av det han trong i si eiga 

medisinske utrusting som vart tatt med frå 

beltevogntransporten i helikopteret. I det heile 

brukte han lite av det medisinske utstyret som 

fanst om bord. Hastverket var stort, og utan å 

bedøve gjekk han inn i venstre del av 

brystkassa med ei kanyle og sleppte ut lufta frå 

den punkterte lunga. Deretter bedøvde han og 

la eit litt større snitt og sette inn eit dren.  

Etter at inngrepet var utført, var det medisinske 

etterarbeidet om bord i Polarbjørn mindre 

dramatisk. Men legen følgde situasjonen spent. 

Over radio konfererte han med både SANAE 

og Neumayer.  Allereie same kvelden var det 

ønskjeleg å få overstyrmannen flytt til SANAE. 

Der hadde dei røntgenutstyr og meir av anna 

utstyr og kompetent personell. Men flyveret 

var så dårleg at overstyrmannen måtte bli 

verande om bord i Polarbjørn. 

Etterbehandlinga  av overstyrmannen gjekk 

føre seg i fleire dagar. Då hadde legen betre tid. 

Med assistanse frå vitskapsfolka om bord i 

Polarbjørn, og lån av deira utstyr, konstruerte 

legen eit betre system for sug frå såret etter 

inngrepet.

 

 ôThorax-dren med sugô: Apparat for rensing 

av sår etter inngrep mot punktert lunge. 

Konstruert av ekspedisjonslege Halvor Bævre 

om bord i Polarbjørn. Foto: H. Bævre/Norsk 

Polarinstitutt. 

 

Etter at dramaet var over:  
Om bord i Polarbjørn var det ei stille og 

avventande stemning medan situasjonen var 

dramatisk. Og den dempa stemninga heldt seg 

ei god stund etter at den akutte situasjonen var 

avklara. 

I etterkant fekk legen spørsmål om kor lenge 

den sjuke kunne ha levd utan det medisinske 

inngrepet. Ein times tid, var svaret. 

På grunn av det dårlege flyveret vart 

overstyrmannen liggande nokre dagar om bord 

i Polarbjørn. Etter at han hadde kome seg litt til 

igjen, og veret hadde roa seg, vart han flytt med 

helikopter til SANAE. Eit Super Puma-

helikopter frå SANAE kom over til Polarbjørn 

og henta overstyrmannen. På SANAE gjorde 

dei den første, litt grundigare kontroll av 

overstyrmannen. Røntgenbilda viste ingen 

teikn til blodansamling i lungene. Alle organa i 

brystkassa var på rett stad og med god 

funksjon.  

Helikopter frå SANAE-basen hentar 

overstyrmannen frå Polarbjørn. Foto: Sigvald 

B. Brandal. 

På SANAE kvikna overstyrmannen  greitt til 

igjen - i den grad at han også prøvde seg med 

turar på ski i nærområdet ved basen medan han 

var der til rehabilitering. Etter ei vekes tid vart 

han flytt tilbake til Polarbjørn med helikopter 

igjen.  

På tilbaketuren frå Antarktis gjorde den norske 

ekspedisjonen stopp i Cape Town. På 

strekninga frå Antarktis til Cape Town var 

overstyrmannen tilbake i teneste om bord i 

Polarbjørn og gjekk sine vakter på vanleg måte. 

I Cape Town vart det halde eit cocktailparty 

om bord i Polarbjørn. Ein av dei som var til 

stades der var den sørafrikanske anglikanske 

biskop Desmond Tutu. Han hadde vel eit litt 

ekstraordinært forhold til Norge, ettersom han i 

1984 var i Oslo og mottok Nobels fredspris. 

Slik vi kjenner Tutu frå norsk fjernsyn, har vi 

ingen grunn til å tru at han virka dempande på 

feststemninga. 

Polarbjørn ved kai i Cape Town. Foto: H. 

Bævre/Norsk Polarinstitutt. 

Sigvald Brandal har som skipper ein del 

kunnskapar om førstehjelp ï men naturleg nok 

ikkje på nivå med lege, og slett ikkje på 

kirurgnivå. Han slapp å opptre som 

amatørkirurg i ordet si sanne og rette 

meinining, slik grandonkelen hans, Ole S. 

Brandal, måtte gjere rundt åtti år tidlegare.  

Sigvald fortalde om denne hendinga i Antarktis 

med stor innleving i lydopptak i mai 2001. 

(Men han identifiserte ikkje overstyrmannen i 

lydopptaket). Ikkje berre det han fortalde, men 

også måten han fortalde historia på nærare ti år 

i etterkant av hendinga, bar bod om kva 

påkjenning opplevinga hadde vore for han.  

Diagnosen:  
Her går eg inn på andre sitt fagområde, og 

derfor skal eg her trø ekstra varsomt. 

Diagnosen var spontant oppstått, venstresidig 

punktert lunge. Holet i lunga var slik at lufta 

som lak ut av lunga ikkje kunne gå tilbake 

(Holet fungerte som ein einvegsventil). For 

kvart andedrag samla det seg meir luft mellom 

lunga og brystveggen, og trykket auka. Hjartet 

vart pressa over mot høgre lunge, som fekk 

mindre plass. Pustefunksjonen vart av den 

grunn dårlegare.  

Utan hurtig behandling er punktert lunge ein 

livstrugande tilstand. Tilstanden skal kunne 

oppstå som følgje av stikk, støyt, vold og tunge 

løft, men også på grunn av medfødde 

disposisjonar. I ein del tilfelle vil det vere 

vanskeleg å peike på ei ytre årsak. Blant dei 

som blir råka av skaden, skal det vere ei viss 

overvekt av yngre menn, dvs i alder 20-40 år. 

I det aktuelle tilfellet er det vanskeleg å peike 

på ei ytre årsak. Som allereie nemnt låg 

overstyrmannen på magen, med brystkassa mot 

lasteromsluka, medan han koordinerte arbeidet 

i lasterommet og på dekk. Det næraste ein kjem 

ei årsak til denne skaden vil kanskje vere ein 

kombinasjon av kulde og trykk mot brystkassa. 

Uhell av nokon art, med slag og støyt mot 

brystkassa, var det ikkje. Heller ikkje spesielt 

tunge løft. 

Ekspedisjonslegen var ikkje i tvil om 

diagnosen, og han berga liv ved å handle raskt. 

Det er også verd å merke seg at rette 

vedkomande på Haukeland i Bergen antyda 

korrekt diagnose via satellitt-telefon på ein 

pasient på andre sida av jordkloden, på 

grunnlag av skipper Sigvald si beskriving av 

symptombildet.    

Overstyrmannen:  
I juli 2011 tok eg kontakt med Arild Breivik 

over telefon for å høyre korleis han hadde 

opplevd dramaet. Han fortalde historia i kort-

form på ein måte som nærmast var eit 

samandrag av det Sigvald Brandal fortalde i 

lydopptak ti år tidlegare. Breivik var fullt 

innforstått med det som legen hadde sagt om 

bord i Polarbjørn, nemleg at det stod om livet 

og at inngrep måtte gjerast i løpet av få minutt.  

I samtalen med Breivik ønskte eg at han sjølv 

skulle setje grensene for kva eg kunne tillate 

meg å skrive om han då han så å seie svevde 

mellom liv eller død. Mine antydingar om 

diskresjon og teieplikt feia han til sides og gav 

meg løyve til å setje historia på prent, med 

både namn og diagnose. 

Breivik har også seinare vore aktiv sjømann og 

segla som skipper. Han var på Rieber-båtar i ei 

årrekkje, med mange ekspedisjonsturar til 

Antarktis. I tillegg til Polarbjørn har han segla 

som styrmann også på Polar Duke og 

Polarsyssel. Han har også vore skipper på Polar 

Bird. Der har han hatt med seg blant andre 

skipper Magnar Aklestad som islos. Breivik 

har også vore skipper på offshore-fartøy. Ved 

sluttføringa av dette manuskriptet var han 

skipper på seismikkskyting ved Baffin Land i 

det nordlege Canada. 

Ann Breivik, kona til Arild Breivik, har fortalt 

om korleis ho opplevde å få melding om 

dramaet i Antarktis. Ho fekk telefon frå 

reiarlaget Rieber Shipping i Bergen på eit 

tidleg tidspunkt, medan situasjonen for mannen 

hennar var kritisk. Ho fekk telefon før 

helikopteret og flygar Michael Djupsjø hadde 

tatt av frå Polarbjørn for å fly inn over isen for 

å hente legen. For Ann var meldinga eit hardt 

slag å få. Men akkurat i augneblinken var ho 

roleg og kontrollert. Reaksjonen kom seinare 

på dag. Og då gjekk det ikkje lenge før det 

vanka blomsterhelsingar og god oppbacking frå 

venner og grannar. 

Nå har ekteparet Ann og Arild Breivik to 

vaksne born og to borneborn. Når Arild er 

heime, finn han også tid til to særlege hobbyar: 

hummarfiske og ein Ford Lincoln amcar-bil. 

Legen:  
Ekspedisjonslegen Halvor Bævre har 

slektsbakgrunn frå Surnadal. Men familien 

flytte ein del, og dei mest avgjerande 

oppvekståra hadde han i Bergens-området. Nå, 

i 2011, er han barnelege ved Gjøvik sykehus. 

Han har vore ekspedisjonslege på fleire 

ekspedisjonar til Antarktis. I tillegg til den 

omtalte ekspedisjonen med Lance og 

Polarbjørn var han med ein ekspedisjon med 

Polar Queen (b. 1995) på slutten av 1990-talet. 

Halvor Bævre har også arbeidd i 

allmennpraksis og ein del med idrettsmedisin 

og idrettsskader. Han var sjølv også aktiv 

idrettsutøvar i fleire disiplinar. 

Bævre og Breivik hadde sikkert atskillig felles 

å prate om også før det omtalte 

sjukdomstilfellet i Antarktis. Bævre var på 

slutten av 1970-talet turnuslege i Sandøy 

kommune, heimkommunen til Breivik. 

Då eg i juli 2011 hadde ein samtale med Bævre 

på kontoret hans ved Gjøvik sykehus, hadde 

han med seg ei fyldig dagbok frå Antarktis-

ekspedisjonen 1992/93. Frå dagboka refererte 

han sine eigne tankar den gong om å vere 

ansvarleg lege under slike forhold, utan å ha 

kollegaer å rådføre seg med. I dagboka hadde 

han også skrive at skipperen, stuerten og fleire 

av vitskapsfolka hadde vore verdfulle støtter 

for han i den kritiske situasjonen. 

Troll -basen II:  

I 1992/93 var Troll-basen bemanna berre i den 

sørlege sommaren frå november til februar. I 

2003 kunne Norsk Polarinstitutt (medrekna 

forgjengaren Norges Svalbard- og 

Ishavsundersøkelser, NSIU) feire 75-

årsjubileum. Ved det høvet bestemte 

Miljødepartementet at Troll-basen skulle 

oppgraderast til heilårsstasjon. 

I februar 2005 vart heilårsstasjonen  og 

flystripa Troll Airfield på 3000 meter opna av 

dronning Sonja. Etter oppgraderinga har 

stasjonen plass til 20 personar og toler 

temperaturar ned til minus 60 grader. I 2008 

besøkte Jens Stoltenberg basen. I løpet av få år 

var både den norske dronninga og den norske 

statsministeren på besøk ï eit tydeleg signal 

om kven som gjer krav på området. 

Referansar: 

Informantar i lydopptak:  Magnar Aklestad, 

Sigvald B. Brandal 12.05.2001. 

 

Andre informanta r:   Anita Rostad Beck, 

Gregor Bernhard Beck, Ann Breivik, Arild 

Breivik, Halvor Bævre, Finn Sindre Eliassen, 

Magne Skrede. 

I høve denne framstillinga har Arild Breivik og 

Halvor Bævre vore i kontakt med kvarandre på 

telefon. Breivik har uttrykkeleg fritatt Bævre 

frå den medisinske teieplikta så langt det gjeld 

det omtalte sjukdomtilfellet. Begge har lese 

manuskriptutkast, og Breivik har gitt Isflaket 

løyve til å publisere denne artikkelen. 

Maskinistane på m/s Isflora i 

1950 

Av Havtor Hovset 

Her er eit foto av maskinfolka som var ilag 

ombord i Isflora på selfangst ved New 

Foundland og i Stretet i året 1950:  

Frå v. artikkelforfattar Havtor Hovset, Lidvar 

Ulstein, Asbjørn Saunes, og Roger Jakobsen. 

Foto: Olav Hjertenes 

Det begynner å bli lenge sidan. Men dei lever i 

beste velgåande alle tre. Dei er alle frå 

Ulsteinvik, men har ikkje møtt kvarandre før 

idag 27. juni 2011. Det er ikkje heilt sant for 

Roger er oppvaksen på Hareid, gifta seg og 

flytta til Ulsteinvik i 1957, og har sidan budd 

her. Eg fekk samle karane ein ettermiddag til ei 

triveleg mimrestund, vi hadde ein erfaren 

fotograf Olav Hjertenes med. 

Det vart bygt tre nye sunnmørsskuter i Risør 

etter krigen. Isflora kom i 1948, Sjannøy i 1949 

og Polarsel i 1950. Isflora var ferdig til 

Newfoundlandsturen i 1948. Maskinist då var 

Bjerkvik frå Brandal. Han vart sjuk og Lidvar 

overtok som maskinist i juli 1948. Han var 

ombord til 1956 i åtte år samanhengande. 

Lidvar var seinare maskinist på ymse båtar m.a. 

i MRF. Og ikkje å forgløyme Polarstar. 

Maskinisten der om bord vart plutseleg sjuk, 

men Lidvar stilte opp på dagen og blei med til 

Vestisen, Lidvar er fødd 10.3. 1917 og er altså 

94 år gamal og nesten like sprek som før. 


